
Iesu'n gweddïo ar Fynydd yr Olewydd
ac Arestio Iesu

Luc 22: (35-38) a 39-53
  
Llefarydd

Wedyn dyma Iesu'n gofyn i'w ddisgyblion:

Iesu


Pan wnes i'ch anfon chi allan heb bwrs na bag teithio na sandalau sbâr, 



fuoch chi'n brin o gwbl?

Disgybl

Naddo.

Iesu
Ond nawr, ewch â'ch pwrs a'ch bag gyda chi; ac os oes gynnoch chi ddim cleddyf, gwerthwch eich côt i brynu un. Mae'r broffwydoliaeth sy'n dweud, ‘Roedd yn cael ei ystyried yn un o'r gwrthryfelwyr', yn mynd i ddod yn wir. Ydy, mae'r cwbl sydd wedi ei ysgrifennu amdana i yn yr ysgrifau sanctaidd yn mynd i ddod yn wir.

Disgybl

Edrych, Arglwydd, mae gynnon ni ddau gleddyf yn barod!
Iesu


Dyna ddigon!
Llefarydd

Dyma Iesu'n mynd allan i Fynydd yr Olewydd eto, fel roedd wedi gwneud 



bob nos. Ac aeth ei ddisgyblion ar ei ôl. Pan gyrhaeddodd lle'r roedd yn 



mynd, dywedodd wrthyn nhw:

Iesu


Gweddïwch y byddwch chi ddim yn syrthio pan gewch chi'ch profi. 

Llefarydd

Yna aeth yn ei flaen dafliad carreg, a mynd ar ei liniau a dechrau gweddïo,

Iesu


Dad, os wyt ti'n fodlon, cymer y cwpan chwerw yma oddi arna i. Ond paid 



gwneud beth dw i eisiau, gwna beth rwyt ti eisiau. 

Llefarydd

Yna gwelodd angel o'r nefoedd, ac roedd yr angel yn ei annog ac yn 




cryfhau ei benderfyniad. Gweddïodd yn fwy taer, ond gan ei fod mewn 



cymaint o boen meddwl, roedd ei chwys yn disgyn ar lawr fel dafnau o 




waed.



Pan gododd ar ei draed a mynd yn ôl at ei ddisgyblion roedden nhw'n 



cysgu. Roedd tristwch yn eu llethu nhw.  Gofynnodd iddyn nhw:

Iesu


Pam dych chi'n cysgu? Codwch ar eich traed, a gweddïwch y byddwch chi 


ddim yn syrthio pan gewch chi'ch profi."

Llefarydd

Wrth iddo ddweud hyn, dyma dyrfa yn dod ato. Jwdas, un o'r deuddeg 



disgybl oedd yn eu harwain, ac aeth at Iesu i'w gyfarch â chusan. Ond 



dyma Iesu'n gofyn iddo: 

Iesu


Wyt ti'n bradychu Mab y Dyn â chusan?
Llefarydd

Pan sylweddolodd dilynwyr Iesu beth oedd ar fin digwydd, dyma nhw'n 



gweiddi: 

Disgybl

Arglwydd, wyt ti eisiau i ni ymladd gyda'r cleddyfau yma?

Llefarydd
A dyma un ohonyn nhw yn taro gwas yr archoffeiriad, a thorri ei glust dde i ffwrdd.

Iesu


Stopiwch! Dyna ddigon!" 

Llefarydd

Yna cyffyrddodd glust y dyn a'i iacháu. Yna dywedodd wrth y prif offeiriaid, 


swyddogion diogelwch y deml a'r arweinwyr eraill oedd wedi dod i'w ddal: 

Iesu


Ydw i'n arwain gwrthryfel neu rywbeth? Ai dyna pam mae angen y 




cleddyfau a’r pastynau yma? Pam na ddalioch chi fi yn y deml? 



Roeddwn i yno gyda chi bob dydd!  Ond dyma'ch cyfle chi – yr amser pan 



mae pwerau'r tywyllwch yn rheoli.

